
 SEQ CHAPTER \h \r 1Joe No Moesoe Soeta
Tekst: Matteus 5:27-30 27. Oen ben jere dem owroe tem soema ben taki: Joe no moesoe soeta; 28. Ma Mi taki gi oen taki: Da soema disi loekoe na wan oema nanga lostoe ben soeta nanga hem kaba na ini hem hati. 29. En efoe joe leti ai meki joe doe sondoe, diki hem poeroe, en trowe hem; bikasi a de moro boen efoe wan pisi foe joe skin sa pori, leki foe dem sa trowe joe heri skin na ini hel. 30. En efoe joe leti anoe meki joe doe sondoe, koti hem poeroe en trowe hem; bikasi a de moro boen efoe wan pisi foe joe skin sa pori, leki dem sa trowe joe heri skin na ini hel.
Inleiding: Disi de wan foe dem gebod dati wi broko foeroe.  En disi de wan foe dem gebod disi Gado no lobi foe wi broko kwet’kweti.  Meki wi loekoe na wantoe voorbeeld foe san Gado ben doe:

I. 
Judas 6-7 6. En dem engel disi no ben hori dem fosi boen fasi, ma dem ben libi dem egi tanpresi, na dem A ben hori na ini keti foe teego na ondro doengroe te leki da kroetoe foe da bigi dei.  7. So srefi A ben seti Sodom nanga Gomorra nanga dem foto lontoe dem disi ben gi demsrefi abra na hoeroedoe, en disi ben lon na baka vreemde skin, leki wan eksempre gi wi abra da pina foe da revensi foe da faja foe teego.
A. 
Dem dei foe Noach: Genesis 6:2-7
2. Dan dem manpikin foe Gado ben si dem oemapikin foe mansoema, dati dem ben de moi foe troe; en dem ben teki wefi gi demsrefi foe ala dem disi dem ben wani.3. En MASRA ben taki: Mi Jeje no sa stree alatem nanga libisoema, bikasi hem de skin-fasi toe; tokoe hem dei sa de ete wan hondro nanga twenti jari. 4. Dem manpikin foe Gado ben kom na dem oemapikin foe libisoema, en dem ben meki pikin gi dem; demsrefi ben tron dem makti man foe owroe tem, disi ben abi bigi nem.5. En Gado ben si dati da takroedoe foe libisoema ben de foeroe na grontapoe, en dati ibri prakseri di a ben denki na ini hem hati ben de soso ogri dorodoro.6. En MASRA ben sari dati A ben meki libisoema na grontapoe, en A ben sari toemoesi na ini Hem hati.7. En MASRA ben taki: Mi sa figi libisoema disi Mi ben meki poeroe komopo na da fesi foe grontapoe; mansoema nanga meti, ala toe, nanga dem kroipi sani, nanga dem fowroe foe loktoe; bikasi Mi de sari dati Mi ben meki dem.  Dem manpikin foe Gado = dem takroe jeje, disi ben didon nanga libisoema foe meki dem langaman, en Gado ben figi heri grontapoe poeroe.

B. 
Genesis 18:20-21 20. En MASRA ben taki: Bikasi da krei foe Sodom nanga Gomorra de bigi, en bikasi dem sondoe de toemoesi takroe; 21. Mi sa saka go na ondro now, en si efoe dem ben doe ala dem sani disi dem krei foe dem de piki, disi ben kom na Mi; en efoe a no de so, Mi sa sabi.  19:4-5  4. Ma fosi dem ben didon, dem mansoema foe da foto, dem man foe Sodom srefi ben kom lontoe da oso, dem owroe man nanga dem jongoe wan, ala dem soema foe ibri birti; 5. En dem ben kari Lot, en dem ben taki gi hem taki: Pe dem man de disi ben kom na joe dineti? Tjari dem kom na doro gi wi, foe wi kan didon nanga dem. 24. Dan MASRA ben meki swarfoe nanga faja fadon leki alen komopo foe MASRA na ini hemel na tapoe Sodom en na tapoe Gomorra25. En A ben pori dem foto dati nanga da heri plata presi, en ala dem soema disi ben libi na ini dem foto, en alasani disi ben gro na tapoe da gron.  Sortoe sondoe?  Homosexualiteit.

C. 
Meki wi loekoe na wantoe Owroe Testamenti wet foe Israel:

1. 
Leviticus 20:10-14  10. En da man disi de didon nanga wan tra man wefi, da soema dati de doe soeta nanga hem naaste wefi, da soetaman nanga da soeta-oema moesoe dede foe troe. 11. En da man disi didon nanga hem tata wefi ben loekoe hem tata sjem; ala toe foe dem oen moesoe kiri; dem broedoe sa de na demsrefi tapoe. 12. En efoe wan man didon nanga da wefi foe hem manpikin, ala toe foe dem moesoe dede foe troe; dem ben doe wan toemoesi ogridoe; dem broedoe sa de na dem tapoe. 13. So srefi efoe wan man didon nanga wan man, so leki a ben sa didon nanga wan oema, ala toe foe dem ben doe wan toemoesi bigi takroedoe; dem moesoe dede foe troe; dem broedoe sa de na dem egi tapoe. 14. En efoe wan man teki wan wefi nanga hem mama, a doe takroedoe; oen moesoe bron dem nanga faja; da man nanga ala toe oema; so dati oen no sa abi ogridoe na oen mindri.
2. 
Deuteronomium 22:20-30  20. Ma efoe da sani de troe, en dem no ben feni dem marki foe wan krin wendje gi da oema;  21. Dan dem sa tjari da oema kom na da doro foe hem tata oso, en dem mansoema foe hem foto sa naki hem kiri nanga ston so dati a sa dede; bikasi a ben doe wan bigi ogri na ini Israël, foe doe hoeroedoe ini hem tata oso; so joe sa poeroe da ogri komopo na joe mindri. 22. Efoe dem feni wan man disi didon nanga wan tra man wefi, dan ala toe foe dem moesoe dede, da man disi ben didon nanga da oema, en so srefi da oema; so joe sa poeroe ogri komopo foe Israël. Da wet foe wan krin wendje 23. Efoe wan oemapikin disi de wan krin wendje de ini ondrotrow nanga wan man, en wan tra man feni hem na ini da foto, en a didon nanga hem; 24. Dan oen moesoe tjari ala toe go na da portoe foe da foto dati, en naki dem kiri nanga ston so dati dem sa dede; da wendje, bikasi a no ben bari krei foe jepi alwasi a ben de na ini da foto, en da man bikasi hem ben broko wan tra man wefi saka; so joe sa poeroe takroedoe komopo na oen mindri. 25. Ma efoe wan man feni wan ondrotrow oemapikin na ini wan firi, en da man moro hem, en didon nanga hem; dan da man disi ben didon nanga hem nomo sa dede; 26. Ma joe no sa doe noti nanga da wendje; a no ben doe wan sondoe disi de waarti foe dede; bikasi so leki wan man opo hemsrefi agensi hem naaste en kiri hem, so srefi da sani disi de; 27. Bikasi da man ben feni hem na ini da firi, en da ondrotrow oemapikin ben bari, ma no wan soema ben de foe jepi hem. 28. Efoe wan man feni wan oemapikin disi de wan krin wendje, en a no de ini ondrotrow ete, en a fasi hem, en didon nanga hem, en joe feni dem; 29. Dan da man disi ben didon nanga hem sa pai hem tata feifi tenti sikkel sorfoe, en a sa de hem wefi; bikasi a ben broko hem saka, en a no abi pasi foe prati nanga hem hem heri libi langa. 30. Wan man no sa teki hem tata wefi, efoe pori hem tata bedi. 
II. 
Meki wi loekoe na da Njoen Testamenti:

A. 
I Korintiers 5:11 Ma now mi ben skrifi gi oen no foe hori oensrefi nanga wan soema disi kari hemsrefi wan brada, efoe a de wan hoeroeman efoe wan bigi-ai soema efoe wan afgodrei soema efoe wan dreigiman efoe wan droengoeman efoe wan foefoeroeman; nanga dem sortoe soema disi, oen no moe njan makandra nanga dem srefi.

B. 
I Korintiers 6:9-11 9. Oen no sabi dati dem soema disi no de regtvaardiki no sa kisi da kownoekondre foe Gado leki hem erfenis? 10. No kori oensrefi: dem hoeroeman, efoe dem afgodrei soema, efoe dem soetadoe soema, efoe dem man disi lostoe tra man, efoe dem sodomiet soema, efoe dem foefoeroeman, efoe dem gridiman, efoe dem droengoeman, efoe dem spotoeman, efoe dem man di soekoe moni ondro tafra, no sa kisi da kownoekondre foe Gado leki wan erfenis. 11. En som foe oen ben de dem sortoe soema disi, ma now oen ben wasi kaba, now oen ben kom santa; now oen ben kom regtvaardiki na ini da nem foe Masra Jezus, en nanga da Jeje foe wi Gado.
C. 
I Korintiers 6:15-20 15. Oen no sabi dati oen skin de dem pisi foe Kristus? Dan mi sa teki dem pisi foe Kristus, en meki dem tron pisi foe wan hoeroe-oema? Gado moe kibri mi! 16. San? Oen no sabi dati da soema disi kom wan nanga wan hoeroe-oema de wan skin nanga hem? Bikasi A ben taki: Dem toe sa de wan skin. 17. Ma da soema disi de wan nanga Masra de wan jeje. 18. Lowe go kibri gi hoeroedoe! Ibri sondoe dati wan soema de doe de na dorosei foe hem skin; ma da soema disi hoeroe doe sondoe agensi hem egi skin. 19. San? Oen no sabi dati oen skin de da tempel foe da Santa Jeje disi de na oen ini, disi oen abi foe Gado, en oen no de foe oensrefi? 20. Bikasi A ben pai wan prijs foe oen kaba; foe dat'ede gi Gado glori ini oen skin, en ini oen jeje, disi de foe Gado.
D. 
I Korintiers 10:8 En no meki wi hoeroe, so leki som foe dem ben doe, en na ini wan dei twenti na drie doesoen ben fadon dede.
E. 
Galaten 5:19-21 19. Now dem wroko foe da skin sori demsrefi krin taki: soetadoe, hoeroedoe, fisti-fasi, takroe lostoe, 20. Afgodrei, tovroe-wroko, mandi, hori na hati, djaroesoe, faja-hati, stree, prati, falsi leri, 21. Bigi-ai, foe kiri soema, droengoe-fasi, foe njan en dringi pasa marki, en dem sortoe sani disi; mi taigi oen now so leki mi ben taigi oen na dem dei na wi baka dati da soema disi abi da gwenti foe doe dem sortoe sani disi no sa kisi wan erfenis foe da kownoekondre foe Gado.
F. 
Efesi 5:5-6 5. Bikasi disi oen sabi, dati no wan hoeroeman efoe doti soema efoe bigi-ai soema (disi de wan soema disi dini afgodrei), abi wan pisi na ini da kownoekondre foe Kristus nanga Gado. 6. No gi wan soema pasi foe kori oen nanga soso tak'taki; bikasi foe dem sani disi, da hatibron foe Gado de fadon na tapoe dem tranga-jesi pikin.
G. 
I Tessalonika 4:3-7 3. Bikasi disi de da wani foe Gado, foe oen sa kom santa, dati oen sa hori oensrefi aparti foe hoeroedoe,  4. Dati ibriwan foe oen sa sabi fa foe hori hem skin na wan santa fasi foe abi wan boen nem; 5. No nanga da lostoe foe hoeroedoe, leki dem heiden soema disi no sabi Gado; 6. Foe no wan soema sa abra da marki en foefoeroe hem brada na ini wan fasi, bikasi Masra sa teki revensi foe ala dem sortoe soema disi, so leki wi ben waarskow oen na fesi en getuigi gi oen toe. 7. Bikasi Gado no ben kari wi foe de fisti, ma foe wi sa de santa.
H. 
Hebreeen 13:4 Foe go trow abi boen nem gi ala soema, en da trow-bedi no de pori; ma Gado sa kroetoe dem hoeroe-soema nanga dem soeta-soema.
I. 
Openbaring 21:8 Ma dem soema disi de frede, nanga dem disi no bribi, nanga dem fisti soema nanga dem kiriman nanga dem hoeroeman nanga dem tovroeman nanga dem afgodreiman nanga ala dem leiman sa abi dem pisi na ini da zee disi de bron nanga faja nanga swarfoe disi de da di foe toe dede.
J. 
Openbaring 22:15 Bikasi na dorosei dem dagoe de, nanga dem tovroeman nanga dem hoeroeman nanga dem kiriman nanga dem afgodrei-soema nanga dem soema disi lobi foe meki lei.
III. 
Now wi libisoema denki dati te wi hoeroe wi doe dati nanga wi skin nomo.  Ma Gado taki tra sortoe hoeroe de:

A. 
Nanga wi ai

B. 
Nanga wi prakseri, wi lostoe: Jakobus 4:1-6 1. Pe dem stree en feti na oen mindri komopo? Dem no komopo foe dja: foe dem lostoe disi feti na oen ini? 2. Oen lostoe, en oen no abi; oen kiri, en oen wani foe abi sani, en oen no man kisi dem; oen stree en feti, tokoe oen no abi, bikasi oen no aksi. 3. Oen aksi, en oen no kisi bikasi oen no aksi na da juisti fasi, so dati oen kan gebruiki hem tapoe oen lostoe. 4. Oen hoeroeman nanga hoeroe-oema, oen no sabi dati da soema disi hori na grontapoe de stree agensi Gado? Foe dat'ede, da soema disi wani de wan mati foe grontapoe de wan feanti foe Gado. 5. Oen denki dati da Skrifi taki foe soso taki: Da jeje disi de libi na wi ini de lostoe nanga djaroesoe? 6. Ma A de gi moro gnade. Foe dat'ede A taki: Gado tapoe da bigi-membre soema, ma A gi gnade na da saka-fasi soema.
C. 
Te wi lon na baka grontapoe, efoe afgodrei.  Jezus Kristus libi na wi ini.  Da Santa Jeje libi na wi ini.  A no wani gi wi abra na wan tra sani efoe soema.  Wi no moesoe lon na baka dem sani disi de feanti foe Gado, en disi de na ondro da makti foe da Gado foe disi grontapoe.

D. 
Prati-libi (wi sa loekoe na dati tra wiki)

IV. 
Fa wi doe dem sani?

A. 
Fa wi loekoe na trawan

B. 
Fa wi weri en waka: I Timoteus 2:9-10  9. So srefi, dem oema moesoe weri krosi disi no sori dem skin, nanga saka-fasi, en foe dwingi demsrefi; no foe brei wiwiri efoe foe weri gowtoe efoe dem parel efoe diri krosi; 10. Ma (nanga san disi fiti wan oema nanga Gado-fasi)  nanga boen wroko.
C. 
Pe wi go - bepaalde presi no de boen 

V. 
Lobiwan, Gado waarskow wi foe omeni trobi wi kan kisi na ini da tori disi:

A. 
Wi kan kisi ala sortoe siki te doro AIDS srefi

B. 
Wi kan kisi takroe jeje problema bikasi wi kom wan skin nanga trawan.

C. 
Disi kan tjari omeni problema gi trawan toe - broko famiri, feti, djaroesoe, enz.

D. 
Wi kan kaba na ini hel srefi

VI. 
San wi moesoe doe?  Wi moesoe dwingi wi ai nanga wi anoe

A. 
Wi ai - bikasi disi tjari mansoema kom na ini trobi - en wi kan kom wan slafoe foe wi sondoe: II Petrus 2:14 Dem ai de foeroe nanga soetadoe, en dem no kan tapoe dem sondoe libi; dem kori dem swaki bribi soema, dem hati ben kom foeroe nanga bigi ai; dem de pikin disi de na ondro wan floekoe;
B. 
Wi anoe - bikasi firi kan tjari oema na ini trobi, en wi kan firi efoe graboe na wan fasi disi no de fiti

C. 
Loekoe na san Job ben taki: Job 31:1 Mi ben meki wan akkorderi nanga mi ai; foe san'ede mi moesoe loekoe na wan wendje? 
D. 
Wi moesoe tron basi foe wi prakseri:

1. 
Filippi 4:8 Moro fara, brada, ibri sani disi de troe, ibri sani disi de boen, ibri sani disi de leti, ibri sani disi de krin, ibri sani disi de lobi-fasi, ibri sani disi komopo foe boen taki: efoe iniwan sani de boen, en efoe iniwan sani verdini prijse, poti prakseri na tapoe dem sani disi.
2. 
II Korintiers 10:3-5  3. Bikasi alwasi wi waka nanga da skin, wi no feti na skin-fasi; 4. (Bikasi wi fetisani no de foe skin-fasi, ma dem de makti doro Gado foe hari dem tranga kibripresi trowe;) 5. En wi trowe prakseri, en ibri hei sani disi de opo hemsrefi agensi da koni foe Gado, en wi kisi ibri prakseri leki wan slafoe foe gi jesi na Kristus;
VII. 
Wi moesoe kiri dem sortoe lostoe:

A. 
Kolossi 3:5-6 5. Foe dat'ede kiri oen leden disi de foe grontapoe: hoeroedoe, fisti-fasi, lostoe foe sani disi no de fiti, takroe lostoe, nanga bigi-ai, (disi de afgodrei srefi.) 6. Bikasi foe dem sani disi ede, da hatibron foe Gado ben fadon na tapoe dem pikin disi no gi jesi.
B. 
Romeini 6:1-2 1. San wi sa taki dan? Wi sa go doro na ini sondoe, so dati da gnade sa kom moro bigi?2. Gado moesoe kibri wi!  Fa wi, disi dede kaba gi sondoe, sa libi moro langa na hem ini?....11. So srefi oen moesoe loekoe na oensrefi leki oen dede kaba gi sondoe, ma oen de libi gi Gado doro Jezus Kristus wi Masra. 12. Foe dat'ede, no gi da sondoe pasi foe de basi abra oen skin, so dati oen sa arki hem na ini hem lostoe; 13. En no gi dem pisi foe oen skin abra leki wrokosani foe ongerechtigheid foe doe sondoe; ma gi oensrefi abra na Gado, leki soema disi ben komopo foe dede en kom na libi baka, en gi dem pisi foe oen skin abra na Gado leki wrokosani foe doe gerechtigheid.
C. 
Galaten 5:16-25 16. Disi mi taki dan, taki: Waka na ini da Jeje, en oen no sa doe san da skin de lostoe. 17. Bikasi da skin de lostoe agensi da Jeje, en da Jeje agensi da skin; alatem dem toe feti agensi demsrefi, so dati oen no kan doe dem sani disi oen ben sa wani doe.  18. Ma efoe da Jeje tiri oen, dan oen no de na ondro da wet.  19. Now dem wroko foe da skin sori demsrefi krin taki: soetadoe, hoeroedoe, fisti-fasi, takroe lostoe,   20. Afgodrei, tovroe-wroko, mandi, hori na hati, djaroesoe, faja-hati, stree, prati, falsi leri,  21. Bigi-ai, foe kiri soema, droengoe-fasi, foe njan en dringi pasa marki, en dem sortoe sani disi; mi taigi oen now so leki mi ben taigi oen na dem dei na wi baka dati da soema disi abi da gwenti foe doe dem sortoe sani disi no sa kisi wan erfenis foe da kownoekondre foe Gado.  22. Ma da froktoe foe da Jeje de lobi, prisiri, vrede, pasensi, safri-fasi, boen-hati, bribi,   23. Saka-fasi, foe dwingi joesrefi; no wan wet de agensi dem sortoe sani disi.  24. En dem soema disi de foe Kristus ben kruisi da skin nanga hem faja-hati en lostoe.  25. Efoe wi libi na ini da Jeje, dan meki wi waka na ini da Jeje toe.

